
ĠUSTIFIKAZZJONI QASIRA

1. Premessa

Bħalissa hemm mill-anqas 147 miljun ċittadin ta' l-Unjoni Ewropea (37 miljun turist u 110 
miljuni klijenti fin-negozju), interessat fit-tariffi estremament għoljin tar-roaming
internazzjonali fit-telefonija tal-mowbajl, jiġifieri l-possibilità li ċċempel jew li sempliċiment 
tirċievi telefonata minn barra mill-pajjiż.

Dan huwa possibbli permezz ta' ftehim ta' roaming internazzjonali bejn l-operatur, f'relazzjoni 
mal-klijent tiegħu u l-operatur barra mill-pajjiż tan-netwerk il-klijent juża meta barra minn 
pajjiżu. 

Hemm qbil unanimu bejn l-assoċjazzjonijiet tal-konsumatur, l-awtoritajiet regolatorji 
nazzjonali u l-parti l-kbira tar-responsabbli politiċi li l-prezzijiet tas-servizzi tar-roaming ma 
naqsux minħabba l-effett dinamiku tal-kompetizzjoni bejn l-operaturi tat-telefonija, fenomenu 
li minflok mmanifesta ruħu fil-komunikazzjoni nazzjonali tal-mowbajl. Kuntrarjament, it-
tariffi tiegħu baqgħu mhux ġustifikati, ftit li xejn trasparenti u b'mod sorprendenti baqgħu 
simili bejn l-operaturi differenti fl-istess Stat Membru.

Wara li ġiet aċċertata n-nuqqas ta' attività min-naħa ta' l-operaturi tat-telefonija tal-mowbajl 
sabiex jitnaqqsu t-tariffi tar-roaming minkejja t-twissijiet, li ilhom jingħataw għal snin, fuq il-
livell nazzjonali u Ewropew u l-aħħar twissija mill-Parlament Ewropew innifsu permezz tar-
Riżoluzzjoni tiegħu ta' Diċembru 2005, fl-Lulju li għadda l-Kummissjoni preżentat din il-
Proposta għal-Regolament. 

2. Il-punti prinċipali tal-proposta tal-Kummissjoni

A) Regolamentazzjoni tat-tariffi tal-bejgħ bl-ingrossa

Għandhom ikunu stabbiliti l-limiti massimi tal-prezzijiet tat-tariffi ta' bejgħ bl-ingrossa. 
Rigward it-telefonati lokali, jiġifieri dawk magħmula lejn numri tal-pajjiż taż-żjara, il-limitu 
tal-prezz bl-ingrossa huwa d-doppju tat-tariffa komunitarja medja ta' tmiem. Rigward it-
telefonati internazzjoniali, jiġifieri kemm dawk magħmula lejn numri tal-pajjiż ta' oriġini tal-
klijent u kemm dawk lejn pajjiż ieħor tal-Komunità, il-limitu tal-prezz bl-ingrossa huwa t-
tripplu tat-tariffa komunitarja medja ta' tmiem.

B) Regolamentazzjoni tat-tariffi bl-imnut

Il-limitu massimu tal-prezzijiet għall-forniment ta' servizzi ta' roaming bl-imnut huwa ffissat 
għal-130% tal-limitu stipulati fil-bejgħ bl-ingrossa. Għat-telefonati riċevuti, dan il-massimu 
japplika mid-dħul fis-seħħ tar-Regolament il-ġdid. Imma għat-telefonati magħmula, il-limiti 
massimi tal-prezzijiet bl-imnut jidħlu fis-seħħ awtomatikament wara sitt xhur. 

C) It-trasparenza tal-prezzijiet bl-imnut

Il-proposta tivvantaġġja wkoll it-trasparenza tal-prezzijiet bl-imnut u tistabbilixxi l-obbligu, 

ta' dawk li joffru s-servizzi tat-telefonija tal-mowbajl, li permezz ta' SMS jew oralment, fuq 
talba u b'xejn, jipprovdu lill-abbonati tagħhom b'informazzjoni personalizzata dwar il-prezz 
tar-roaming. 

3. Il-proposti

Ir-rapporteur tiegħek, ma jaħbix il-perplessità tiegħu quddiem l-anomalità ta' din il-Proposta 
ta' Regolament. Fil-fatt, huwa konvint bis-sħiħ li l-objettiv, li jikkondividi, li jitnaqqsu l-
prezzijiet ta' prodott, għandu jissegwa permezz ta' kompetizzjoni b'saħħitha bejn il-forzi fis-
suq, minflok b'intervent ta' direzzjoni permezz ta' regolamentazzjoni diretta tal-prezzijiet. 

B'kunsiderazzjoni ta' dawn ir-riservi ta' prinċipju, irid jagħraf li fis-servizz partikulari tat-
telfonija tal-mowbajl, ir-regoli normali tal-kompetizzjoni ma kienux ta' suċċess.

Fid-dawl ta' l-ispeċifiċità tas-swieq tar-roaming internazzjonali u tan-natura transkonfinali tas-
servizzi, wara li ġie aċċertat li l-qafas leġiżlattiv attwali mhux xieraq, u mhux b'inqas l-
impossibilità li r-Regolaturi nazzjonali jintervjenu b'mod effikaċi, meta f'dan il-kuntest ikun 
ikkunsidrat li l-fornituri tal-bejgħ bl-ingrossa jinsabu fi Stati Membri differenti minn dak tal-
konsumatur li qed juża s-servizzi, il-Kummissjoni taqbel dwar il-ħtieġa u l-urġenza li jkun 
hemm intervent b'miżuri eċċezzjonali.

Sabiex ma jkunx hemm tbegħid mill-qafas tal-Kummissjoni, jitqies xieraq li jkunu proposti 
ftit emendi mmirati u rigward:

A) it-tariffi bl-imnut
Ir-rapporteur tagħkhom jaħseb li l-marġini ta' 130% propost mill-Kummisjsoni huwa 
eċċessivament baxx. Dan il-valur massimu, li għandu jkopri l-ispejjeż bl-imnut u l-profitti, 
jista' jfisser tnaqqis eċċessiv ta' l-inċentivi tal-kompetizzjoni u tad-diversità ta' l-offerti. 
Preżumibbilment il-prezzijiet jivverifikaw ruħhom b'mod uniformi fuq il-valur maġġur tal-
limitu propost, jiġifieri jista' jkollu effett negattiv fuq l-operaturi ż-żgħar li mhumiex konformi 
(mal-gruppi l-kbar jew l-alleanzi Ewropej), għax jistgħu jitilfu l-għajnuna fil-kompetizzjoni, u 
b'mod ġenerali għall-flessibilità tat-tariffi. Għalhekk qed ikun propost limitu massimu tal-
prezzijiet bl-imnut tal-150% tal-valur propost għall-bejgħ bl-ingrossa.

B) it-trasparenza 
Jitqies importanti li tiġi żviluppata t-trasparenza tal-prezzijiet bl-imnut, billi jiġi stabbilit l-
obbligu awtomatiku tal-fornituri tas-servizzi tat-telefonija tal-mowbajl li jipprovdu lill-
abbonati tagħhom b'informazzjoni dwar it-tariffi, fil-mument li huma jaqsmu l-fruntiera.

C) twaqqif ta' qafas leġiżlattiv futur għall-SMS u l-MMS
Fl-aħħar, qed jiġi propost li l-SMS u l-MMS ikunu inklużi fir-reviżjoni futura tal-qafas 
leġiżlattiv għall-komunikazzjoni elettronika, servizzi li bħalissa huma esklużi mill-proposta ta' 
Regolament, imma li qed ikunu suġġett ta' abbużi veri ta' tariffi.

EMENDI

Il-Kumitat għall-Affarijiet Eknomiċi u Monetarji jistieden lill-Kumitat għall-Industrija, ir-
Riċerka u l-Enerġija, bħala l-kumitat responsabbli, biex jinkorpora l-emendi li ġejjin fir-
rapport tiegħu:

Test propost mill-Kummissjoni1 Emendi tal-Parlament

Emenda 1
PREMESSA 26

(26) Sabiex titjieb it-trasparenza tal-
prezzijiet bl-imnut biex wieħed jagħmel jew 
jirċievi sejħiet roaming fil-Komunità u 
sabiex il-klijenti roaming ikunu megħjuna 
jagħmlu deċiżjonijiet dwar l-użu tal-
mowbajls tagħhom meta jkunu msiefra, il-
fornituri tas-servizzi tat-telefonija mobbli 
għandhom jgħinu lill-klijenti roaming
tagħhom jiksbu faċilment informazzjoni 
dwar it-tariffi roaming applikabbli 
għalihom, fl-Istat taż-żjara kkonċernata, 
fuq talba u bla ħlas. It-trasparenza titlob 
ukoll li l-fornituri jagħtu tinformazzjoni 
dwar it-tariffi tar-roaming meta jsiru l-
abbonamenti u li jagħtu wkoll lill-klijenti 
tagħhom aġġornamenti perjodiċi dwar it-
tariffi tar-roaming kif ukoll meta jseħħu 
bidliet sostanzjali.

(26) Sabiex titjieb it-trasparenza tal-
prezzijiet bl-imnut biex wieħed jagħmel jew 
jirċievi sejħiet roaming fil-Komunità u 
sabiex il-klijenti roaming ikunu megħjuna 
jagħmlu deċiżjonijiet dwar l-użu tal-
mowbajls tagħhom meta jkunu msiefra, il-
fornituri tas-servizzi tat-telefonija mobbli 
għandhom jgħinu lill-klijenti roaming
tagħhom jiksbu faċilment informazzjoni 
dwar it-tariffi roaming applikabbli 
għalihom, bla ħlas. Din l-informazzjoni 
għandha tinkludi t-tariffi sabiex tagħmel u 
tirċievi telefonati fl-Istati Membri 
kkonċernati. It-trasparenza titlob ukoll li l-
fornituri jagħtu tinformazzjoni dwar it-tariffi 
tar-roaming meta jsiru l-abbonamenti u li 
jagħtu wkoll lill-klijenti tagħhom 
aġġornamenti perjodiċi dwar it-tariffi tar-
roaming kif ukoll meta jseħħu bidliet 
sostanzjali.

Ġustifikazzjoni

Sabiex verament titjieb it-trasparenza tal-prezzijiet bl-imnut, jitqies importanti li jiddaħħal l-
obbligu awtomatiku fuq il-fornituri tas-servizzi tat-telefonija tal-mowbajl sabiex jipprovdu 
lill-abbonati tagħhom b'informazzjoni dwar it-tariffi roaming sabiex jagħmlu jew jirċievu 
telefonati, fil-mument li huma jaqsmu l-fruntiera għal ġo l-Istat Membru li qed iżuru. 
Għalhekk il-premessa 26 hija modifikata b'mod koerenti ma' dak proposta fl-emendi 5, 6, u 7. 

Emenda 2
PREMESSA 26A (ġdida)

  
1 Għadha mhix ippubblikata fil-ĠU.

(26a) Meta tkun kunsiderata l-ħeffa ta' l-
evoluzzjoni teknoloġika u l-irwol li dejjem 
qed jikber ta' l-SMS u l-MMS, se jkun 
meħtieġ li jkunu inklużi fir-reviżjoni futura 
tal-qafas leġiżlattiv għall-komunikazzjoni 
elettronika.

Ġustifikazzjoni

Meta tkun kkunsidrata l-ħeffa ta' l-evoluzzjoni teknoloġika u l-irwol li dejjem qed jikber ta' l-
SMS u ta' l-MMS, qed tiġi proposta l-inklużjoni tagħhom fir-reviżjoni futura tal-qafas 
leġiżlattiv tal-komunikazzjoni elettronika, għaliex bħalissa dawn is-servizzi huwma esklużi 
mill-proposta għal-Regolament.

Emenda 3
Artikolu 1, paragrafu -1  (ġdid)

-1. -1. Dan ir-Regolament jistiupla r-regoli 
sabiex tiżdied it-trasparenza tal-prezzijiet u 
titjieb il-proviżjoni ta' informazzjoni dwar 
it-tariffi lill-konsumatur fis-servizzi tar-
roaming internazzjonali.

Ġustifikazzjoni

Fost l-għanijiet tar-Regolament attwali hemm ukoll l-għan li jiġu stipulati r-regoli għaż-żieda 
tat-trasparenza tal-prezzijiet u għat-titjib tal-provvista ta' informazzjoni lill-konsumaturi tas-
servizzi tar-roaming internazzjoanli.

Emenda 4
Artikolu 4

Mingħajr ħsara għall-Artikolu 5, it-tariffa 
totali bl-imnut, eskluża l-VAT, li l-operatur 
ta’ netwerk imsejjaħ jista’ jżomm lill-
operatur tan-netwerk tal-kijient roaming
sabiex tingħata sejħa roaming irregolata 
m’għandhiex taqbeż 130% tat-tariffa bl-
ingrossa massima fis-seħħ għal tali 
telefonata, iddeterminata b'konformità ma' l-
anness I.  Il-limiti tat-tariffi li fil-preżenti 
Artikolu jinkludu l-ispejjeż fissi relatati mal-
provvista ta' sejħiet waqt ir-roaming regolat, 
jiġifieri ir-rata fissa meta tinbeda telefonata 
u l-ispejjeż ta' l-attivazzjoni. 

Mingħajr ħsara għall-Artikolu 5, it-tariffa 
totali bl-imnut, eskluża l-VAT, li l-operatur 
ta’ netwerk imsejjaħ jista’ jżomm lill-
operatur tan-netwerk tal-kijient roaming
sabiex tingħata sejħa roaming irregolata 
m’għandhiex taqbeż 150% tat-tariffa bl-
ingrossa massima fis-seħħ għal tali 
telefonata, iddeterminata b'konformità ma' l-
anness I.  Il-limiti tat-tariffi li fil-preżenti 
Artikolu jinkludu l-ispejjeż fissi relatati mal-
provvista ta' sejħiet waqt ir-roaming regolat, 
jiġifieri ir-rata fissa meta tinbeda telefonata 
u l-ispejjeż ta' l-attivazzjoni.

Ġustifikazzjoni

Għalkemm f'dan il-kuntest jaqbel ma' l-introduzzjoni ta' regolamentazzjoni diretta tal-prezzijiet 
bl-imnut, jikkunsidra li l-limiti massimi proposti għall-prezzijiet bl-imnut tat-tariffi ta' sejħiet 
huma baxxi wisq u jissugraw li jnaqqsu wisq l-inċentivi tal-kompetizzjoni u tad-diversità ta' l-
offerti li joffru vantaġġ lill-konsumatur. Għalhekk qed ikun propost limitu massimu tal-prezzijiet 
bl-imnut tal-150% tal-valur propost għall-bejgħ bl-ingrossa.

Emenda 5
Artikolu 7, paragrafu 1

1. Kull fornitur nazzjonali għandu jipprovdi 
lill-klijent roaming tiegħu, fuq talba, 
informazzjoni personalizzata ta' l-iprezzar 
dwar it-tariffi għall-bejgħ bl-imnut li 
japplikaw biex dak il-klijent iċempel jew 
jirċievi telefonati fl-Istat Membru miżjur. 

1. Kull fornitur nazzjonali għandu jipprovdi 
lill-klijent roaming tiegħu, informazzjoni 
personalizzata dwar l-iprezzar rigward it-
tariffi għall-bejgħ bl-imnut li japplikaw biex 
dak il-klijent iċempel jew jirċievi telefonati 
fl-Istat Membru taż-żjara tiegħu.

Ġustifikazzjoni

Sabiex verament titjieb it-trasparenza tal-prezzijiet bl-imnut, jitqies importanti li jiddaħħal l-
obbligu awtomatiku fuq il-fornituri tas-servizzi tat-telefonija tal-mowbajl sabiex jipprovdu 
lill-abbonati tagħhom b'informazzjoni dwar it-tariffi roaming sabiex jagħmlu jew jirċievu 
telefonati, fil-mument li huma jaqsmu l-fruntiera għal ġo l-Istat Membru li qed iżuru. 

Emenda 6
Artikolu 7, paragrafu 2

2. Il-klijent jista’ jagħżel li jagħmel din it-
talba permzz ta’ telefonata bil-mowbajl jew 
billi jibgħat SMS (Short Message Service), 
f’kull każ lil numru li jipprovdi l-fornitur 
nazzjonali għal dan il-għan, u jista’ jagħżel 
li jirċievi l-informazzjoni jew waqt dik is-
sejħa jew bl-SMS (fil-każ ta’ l-aħħar 
mingħajr dewmien bla bżonn). 

2. Il-klijiet romaning għandu jirċievi l-
informazzjoni msemmija fil-paragrafu 1
permezz ta' telefonata jew ta' SMS (Short 
Message Service). L-informazzjoni 
għandha tkun provduta fi żmien siegħa 
minn meta wieħed jidħol fl-Istat Membru 
taż-żjara tiegħu.

Ġustifikazzjoni

Sabiex verament titjieb it-trasparenza tal-prezzijiet bl-imnut, itenni li għandu jiddaħħal l-
obbligu awtomatiku fuq il-fornituri tas-servizzi tat-telefonija tal-mowbajl sabiex jipprovdu 
lill-abbonati tagħhom b'informazzjoni dwar it-tariffi roaming sabiex jagħmlu jew jirċievu 
telefonati fl-Istat Membru li qed iżuru. Sabiex din l-informazzjoni tkun utli, għandha tkun 
fornita fi żmien qasir. Fi żmien siegħa minn meta jidħol fl-Istat Membru taż-żjara tiegħu, l-
utent għandu jirċievi telefonoata jew SMS awtomatiku mingħand l-operatur oriġinali tiegħu 
fejn jagħtih informazzjoni personalizzata dwar il-prezzijiet applikabbli.

